
				এই পাতাটির মুদ্রণ সংশোধন করা প্রয়োজন। 
426 বাংলাদেশের স্বাধীনতা যুদ্ধ দলিলপত্র : সপ্তম খণ্ড
(চ) “ইসলামাবাদ রাজধানী এলাকার” মানে হচ্ছে ১৯৭০ সালের পশ্চিম পাকিস্তানের প্রদেশ (ভংগ) আদেশ বর্ণিত এলাকা; (ছ) “বিগত শাসনতন্ত্র” মানে ১৯৬২ সালের পাকিস্তান ইসলামী প্রজাতন্ত্রের শাসনতন্ত্র। (জ) “সামরিক আইন” মানে ১৯৬৯ সালের ২ শে মার্চের ঘোষণার দ্বারা জারীকৃত সামরিক আইন । (ঝ) “সামরিক আইন কর্তৃপক্ষে” রয়েছেন- কোন সামরিক আইন বিধি বা সামরিক আইন আদেশের দ্বারা বা অধীনে এ ধরনের বিধি বা আদেশের অধীনে কোন কাজ করার জন্যে বা ক্ষমতা প্রয়োগের জন্যে অনুমোদিত কোন ব্যক্তি বা একাধিক ব্যক্তির সংস্থা কিংবা কোন আদালত; (ঞ) “সামরিক আইন মেয়াদের” মানে হচ্ছে- ১৯৬৯ সালের ২৫শে মার্চ থেকে শুরু করে
(ট) “জাতীয় পরিষদের” মানে হচ্ছে প্রেসিডেন্টের ১৯৭০ সালের দু’নম্বর আদেশের অধীনে নির্বাচিত জাতীয় পরিষদ:
(ঠ) “প্রেসিডেন্ট” মানে পাকিস্তানের প্রেসিডেন্ট; (ড) “প্রজাতন্ত্র” মানে পাকিস্তান ইসলামী প্রজাতন্ত্র; (ঢ) “সময়সূচী” মানে এই ঘোষণার সময়সূচী; (ণ) “বাংলা দেশ রাজ্য” মানে প্রারম্ভিক দিনের অব্যবহিত আগে পূর্ব পাকিস্তান প্রদেশ নামে পরিচিত অঞ্চল: (ত) “পশ্চিম পাকিস্তানের রাজ্যসমূহ” মানে প্রারম্ভিক দিনের অব্যবহিত আগে পাঞ্জাব, সিন্ধু, উত্তর-পশ্চিম সীমান্ত প্রদেশ ও বেলুচিস্তান প্রদেশ নামে পরিচিত এলাকাসমূহ (থ) “রাজ্য পরিষদ” মানে কোন রাজ্যের পরিষদ: (দ) “রাজ্য সরকার” মানে কোন রাজ্যের কার্যনির্বাহক সরকার; (ধ) “রাজ্য আইন পরিষদ” মানে একটা রাজ্যের আইন পরিষদ:
৩। ১৯৬৯ সালের ২৫শে মার্চের সামরিক আইন ঘোষণা বাতিল হয়ে যাওয়ার ফলে এই ঘোষণা থেকে কিংবা ঘোষণার অধীনে ক্ষমতাপ্রাপ্ত সব লোক ও আদালতসহ সামরিক আইন কর্তৃপক্ষ বাতিল হয়ে যায়।
৪। (ক) সব সামরিক আইন বিধি ও সামরিক আইন আদেশ এবং অস্থায়ী শাসনতন্ত্র আদেশ এতদ্বারা বাতিল
হয়ে যাবে।
(খ) এই ঘোষণাপত্র সাপেক্ষে সব চলতি আইন উপযুক্ত আইন পরিষদ কর্তৃক সংশোধন বা বাতিল না করা
পর্যন্ত যতটা প্রযোজ্য এবং প্রয়োজনীয় উপযোগীকরণসহ বলবৎ থাকবে ।
(গ) চলতি কোন আইনের ব্যবস্থাকে এই ঘোষনাপত্রের ব্যবস্থার সঙ্গে সংগতিপূর্ণ করার উদ্দেশ্যে কেন্দ্রীয় আইন ক্ষেত্র সংক্রান্ত ব্যাপারে প্রেসিডেন্ট এবং রাজ্য আইন ক্ষেত্র সংক্রান্ত ব্যাপারে সংশ্লিষ্ট রাজ্যের গর্ভনর আদেশক্রমে তা উপযোগী করে নিতে পারে । এই উপযোগীকরণ সংশোধন, সংযোজন বা বর্জনের আকারে হতে পারে -এর মধ্য যেটা তিনি প্রয়োজনীয় বা

